
 FAMPITAM-BAOVAO

  

Ho fanamarihana ny andro iraisam-pirenena ho an’ny vehivavy dia nikarakara laha-dinika
arahina ady hevitra ny Mpanazava eto Madagasikara. Tao amin’ny Akany FJKM Analamahitsy
no nanatanterahana izany tamin’ny sabotsy 24 martsa 2012.

  

Ny loha-hevitra nodinihana tamin’izany dia ny hoe: “Ny fizakan-tenan’ny vehivavy dia
mandray anjara amin’ny fampihenana ny herisetra mianjady amin’ny ankizy vavy sy ny
zatovo vavy ary ny vehivavy”

  

Olona teo amin’ny zato teo ho eo no nanatrika io fotoana io ka nahitana ireo mpanabe sy
mpitantana, sakaiza sy tranainy ary ray aman-dreny eo anivon’ny fikambanana Mpanazava sy
Tily eto Madagasikara, teo ihany koa ireo namana ao amin’ny skoto zazavavy eto
Madadasikara, nahitana solo-tena avy amin’ny AKAMA , avy amin’ny “réseau des femmes
handicapées”,  avy ao
amin’ny CPO ary mpanabe sy mampianatra maro.

  Raha nandray fitenenana Rtoa Gisèle Ratsimba avy ao amin’ny FNUAP dia nanambara izy fany vehivavy dia manana anjara toerana lehibe eo amin’ny fiaraha-monina ka raha mananafizakan-tena izy dia mitondra fampandrosoana ho azy sy ny manodidina azy izany.  Rtoa Berthine Razanadrakoto, fantatra amin’ny anarana hoe RAMIRIANA MAHERY FO, isan’nyzokiolona indrindra ao amin’ny Mpanazava, dia nanambara fa ny fanabeazana dia manombokahatrany ambohoka, izany hoe ny reny dia mandray anjara amin’ny soa toavina rehetra amin’nyfanabeazana.  Dr Jeannine Raliterason, “psychologue”, kosa dia nilaza fa ny psychologie no mitondra symitantana izany hoe manabe ny olona iray ka mijery ny zavatra rehetra mandalo ao anatin’nysaina, ary izany indrindra no hikolokoloana ny olona iray hatrany ambohoka satria miankinaamin’ny zavatra ataony mbola kely ny ho avin’ny olona iray ka mety hiteraka ny tsyfizakan-tenany.  Maro moa ireo karazana herisatra mety mianjady amin’ny vehivavy toy ny:  - Herisatra ara-batana  - Herisetra ara-pananahana  - Herisetra ara-moraly (ara-psikolojika)  - Herisetra ara-ekonomika  Araka ny antotanisa moa dia voalaza fa ny herisetra ara-batana vitsy lavitra no ho ny herisetraara-psikolojika  Rtoa Odette Raharivololona na i VOROMPOTSY MIJORO, mpampiofana avy ao amin’nyMpanazava dia nanambara fa laharam-pahamehana ny fanabeazana ao anatin’ny fanomezanafizakanan-tena ho an’ny vehivavy; ilaina ny fampiroboroboana ny fikambanana “mpitondra feo”toy ny Mpanazava eto Madagasikara mba ahafahan’ny vehivavy maneho ny zony.  Miainga ao an-tokan-trano ny fanabeazana, ho an’ny Mpanazava izany dia miainga ao amin’nyfivondronana: ny ankizy beazina tsirairay, amin’ny alàlan’ny fampahafantarana ny anto-pisianysy ny fiainana ny soa toavina dia ny lalàna sy fanekena izany.  Raha nandray anjara fitenenana kosa ny filohan’ny Skoto zazavavy aty Afrika, Rtoa HelinoroRakotomalala na i SAFIRA MIHANGY, dia nilaza fa manana anjara toerana lehibe tokoa nyfanabeazana ka ilaina atao ao anatin’ny fandaharam-panabeazana ny “fizakan-tena”,hamafisina ihany koa ny fitarihana na “leadership”ka tokony hisy fandaharana sahaza ny sampana tsirairay; toy izany koa, volena sy koloina nytalenta ary omena tohana araka izay tokony ho izy (“matériel pédagogique”). Ankoatra ireo dia tsy adino ny asa firotsahana ao amin’ny tokantrano sy ny fiaraha-monina kamiara-miasa, sahy miteny mba “hitondra feo”, ary mety ho tonga hatramin’ny fanovana ny lalàna.  Ny fanabeazana dia fanoitra iray ahatongavana amin’ny fizakan-tenan’ny vehivavy aryhampihena ny herisetra mianjady aminy. Hoy hoy ny soratra masina “omeo vehivavy hendryaho, hananganako firenena vanona”.  madagate.com - Mpanazava Arosy Mivoy

